GHAD JASAL XI DARBA?

-— Lawrence Mizzi —

II-jum ghadu tari, tari dags tarbija ghadha hierga minn guf omm-
ha, u bhalha bilkemm ghadu bexxaq ghajnejh biex jara d-dawl gawwi
i minn ftit tal-hin ’l hawn kesa l-art f'din l-ghodwa sajfija. Ghal-
kemm ninsabu f'nofs Lulju, bejn minhabba li ghadu kmieni u bejn
Ii ziffa helwa diehla nkiss nkiss mit-tieqa ta’ kamarti, ma hawn
langas l-itken hjiel ta’ ghomma, hekk li nhossni gieghed imxahxah
ingawdi dan il-Jum li 1-Hallieq sa mill-bidu warrab ghall-mistrieh
ta’ gisimna u 1-gid ta’ ruhna. -

Is-sliem, il-pa¢i u s-serhan 1i sa ftit ilu kont ged indug ghebu
hesrem x’hin, ma nafx imnejn, instemghu resqin ilhna goffi ta’ rgiel
u zghaZzagh li bl-ghajjat taghhom bla razan u kliemhom fahxi farrku
s-skiet 1i kien gieghed imelles lill-hara dak il-hin. Ii-wasla taghhom
hekk ghal gharrieda, hekk vjolenti sthajjiltha qisha xi ponn qerriedi
Ii faga’ u ¢arrat it-tila 1i fugha kien impitter dak il-waqt sabih taz-
zerniq li bih kont ged nitghaxxaq, Minghajr ma ridt hsiebi gera u
tl-ghadab 1i hakimni bdejt nilmak 4il-bniedem bhala sid mill-aktar ah-
rax li mhux biss hakem izda li sahansitra jassar lill-holgien. Ma kienx
il-bniedem innifsu, bdejt nahseb, 1i gered imsagar shah biex bena
bliet u toroq u airuporti? Li gatel miljuni bla ghadd ta’ tjur u bhej-
jem hekk li hafna minnhom ghebu minn wi¢é id-dinja? Li nigges
xmajjar u ibhra u minhabba f'hekk kull ghamla ta’ hajja fihom tinsab
mhedda? o ’

II-mewt u l-girda mhux mal-bniedem dahlu fid-dinja? Mhux sa
mill-bidunett Mahlug dar fuq Huh, u mqangal mill-ghira ngeda bis-
sahha ta’ drieghu biex qatlu u d-demm 1li ¢¢arcar tebba’ I-hdura safja
li kienet tiksi l-art vergni? Matul is-sekli shah li I-bniedem ilu jimrah
fug wic¢ id-dinja giiegel ta’ dmija dennsu kull fejn rifes... Fil-Babi-
lonja u f’Gerusalemm... fil-Gre¢ja u f’'Ruma... fi Franza u r-Russja...
fi Spanja u Il-Germanja... f'Nagasaki u Hiroshima... fin-Nigerja u
I-Kenja... fl-Irlanda... fil-Korea u Kuba u 1-Vjetnam... fil-Lebanon...
Gwerer ¢ivili u religjuzi u kummercjali... massakri ta’ nisa u tfal u
rgiel bla htija: San Bartilmew... Glencoe... Il-Hofra s-Sewda ta’ Cal-
cutta... Belsen u Auschwitz... Katyn... Adriatine, u aktar, hafna ak-
tar... kollha twettqu fisem il-haqq u #-twemmin u d-drittijiet ta’ indi-
vidwi, ta’ razez, ta’ klassijiet socjali, ta’ gnus...

Kif kont mitluf fi hsibijieti, niggerra minn Zmien ghall-iehor tal-
grajja mdemma tal-bniedem l-anqas intbaht i dawk il-hsejjes ta’ ilhna

gholja u xierfa li kienu darbu dik l-ghodwa sabiha tas-sajf kienu
telqu mnejn kienu gew u flokhom, minn xi radju fil-qrib bdi€t hierga
dagga ta’ gmiel U serhan bla gies. Il-lehen melliesi tal-kordi kien
hekk hlejju 1i bhal tilifni u sthajjiltni qieghed ninqata’ mill-art u ntir
fuq gwinhajn il-ghana lejn art is-sliem dejjiemi. Imsahhar kif kont
b’dik is-sbuhija ta’ muzika ma stajtx, fil-qalba ta’ galbi, ma nammi-
rax il-genju ta’ min kien halagha li minkejja 1li ghaddew mal-mitejn
sena minn twelidha ghadha tferrah u tghaxxaq lil kull min ghandu
‘widnejn biex jisma’. L-angas ma stajt ninsa lil dawk il-genji 1-ohra li
gew wara u li hadmu u stinkaw u sahru biex joholqu u jipperfezzjo-
naw dak l-istrument zghir ta’ I-ghageb li minn tant boghod, kien ged
iwassalli, ¢ar dags il-kristall dik il-melodija 1i z-zmien ma rnexxiluxz
inessi jew itemm.

Mohhi kien issa aktar kalm u stajt nistqarr mieghi nn11"31 1i
I-bniedem mhux jeqred biss jaf. Tabhhaqq il-Bniedem Bennej halliel-
na wirja tal-hila tieghu sa mill-ibghad Zminijiet: imgades ta’ hagar
bla gies, piramidi ggantin, tempji maestuzi u knejjes glorjuzi, palazzi
1i jsahhru bi gmielhom, swar gholjin qawwija, torrijiet u fortizzi set-
ghana, pontijiet 1i joforqu =xmajjar u daghbien, bini 1li jhokk mas-
sema, toroq ma jispi¢taw qatt, firxa immensa ta’ bliet... Kull fejn
rifset i¢-Civiltd ma hallietx hlief xhieda tas-sengha u l-genju tal-bnie-
dem, ghaliex mohh il-bniedem — 1i fih jilma 1-Hallieq u sawru
xbiha tieghu mit-tajn ta’ l-art — ma ghandux serhan. dejjem ifittex,
dejjem irid isib, dejjem irid johlog, dejiem irid jirbah. U rebah il-
bniedem: ibhra u dezerti u muntanji; rebah id-distanzi — il-gholi u
t-tul u l-wisa’ u 1-fond. Rebah il-vojt ta’ l-ispazju u rifes fejn qait
ma emmen, ghalkemm holom, 1i seta’ jirfes. U ghad jirbah izjed ghax
l-ghatx li ghandu hu klubi u ma jinqata’ b'xejn.

Tghid ghad jasal xi darba biex jirbah u jahkem il-gibdiet gerrie-
da 1i ghandu midfuna go qalbu u li f'waqt wiehed, f'mument ta’
ghira, ta’ ghadab, ta’ qilla, ta’ genn jbidluh minn hallieq u bennej
ghal wiehed qgerriedi li jgarraf u jahragq u jogtol?



